
DOVISTE DOBRE VODE KOD FOCE
SazZetak

Dobre vode kod Foce su prvo doviste u , Kalendaru
obiljezavanja posebnih datuma i dogadaja* prema Takvimu Rijaseta
Islamske zajednice u Bosni i Hercegovini. U ovom radu autor nastoji
pojasniti sve aspekte dovista Dobre vode kod Foce, od upoznavanja
sa sastavnim elementima dovista, preko prezentiranja i analize
narodnih predanja o dovistu, do predstavijanja temeljnih funkcija
dovista: obredne, iscjeliteljske i drustvene. Doviste Dobre vode je
kalendarsko doviste koje se tradicionalno odrzava prvog utorka iza
Jurjeva. Cilj pobozne posjete su tri lokaliteta: turbe Sejha Murata i
Saliha, izvor Dobre vode i Kasimovo vrelo. Uz osnovnu funkciju,
ucenje dove za BoZziji blagoslov, Dobre vode su nadaleko poznate kao
iscjeliteljsko doviste. Uzimajuc¢i u obzir ovu funkciju dovista, uz
komparaciju s drugim iscjeliteljskim izvorima, autor je u tekstu iznio
tezu o predislamskom porijeklu ovog dovista.

Kljuéne rijec¢i: Dobre vode, doviste, tradicionalno doviste, Sejh
Murat, Sejh Salih, Kasimovo vrelo, iscjeljenje bolesnih

Uvod

Smjesteno u blizini zaseoka Zarudina u selu Kolun, op¢ina
Foca, doviste Dobre vode obuhvata tri medusobno povezana
lokaliteta: turbe Sejha Murata i njegovog sina Saliha, izvore Dobre
vode i1 Kasimovo vrelo. lako su muslimani i pravoslavci ove
nadaleko poznate izvore od davnina u velikom broju posjecivali i
pohodili, o ovom dovistu nije objavljena cjelovita nauc¢na studija.
Iscrpne podatke o turbetu, narodnim predanjima o Sejhu Muratu i
njegovom sinu Salihu, te osnovne informacije o karakteru i funkeiji
dovista, objavio je Pasali¢ S. Alija u djelu Focanske starine.
(Pasali¢, 1988:375-379) Pasali¢ je sedamdesetih i osamdesetih
godina XX stoljeéa boravio na dovistu u Zarudini i tom prilikom
pedantno i detaljno zabiljezio informacije o obicaju posjecivanja

Dobrih voda. Poslije agresije na Bosnu i Hercegovinu, kada je
doviste Dobre vode postalo Sire poznato, podaci slicni onima u
Pasali¢evom djelu poceli su se objavljivati u pojedinim bosansko-
hercegovackim dnevnim listovima (Agovié, 2008:32-33),
Casopisima (Sinanovi¢, 2010:54-55) 1 Preporodu (Selhanovic,
2008:43). Mirza Sinanovi¢ pisao je o Dobrim vodama u dva
navrata. Prvi tekst, ,Doviste Dobre vode“, objavljen je u
porodi¢nom magazinu Semerkand (Sinanovi¢, 2010:54-55). Tekst
sadrzi vrijedne podatke o hronologiji posjeCivanja dovista nakon
agresije na Bosnu i Hercegovinu, rekonstrukciji turbeta, izgradnji
putne infrastrukture i obnovi ¢esme i prostora oko izvora Dobre
vode. Neizostavni dio rada su tri legende o Sejhu Muratu koje su
posluzile Sinanoviéu kao podloska za pri¢u ..Sejh Murat i sin mu
Sejh Salih®, objavljenu u knjizi Merdzan — Kaduna male price o
velikim ljudima. (Sinanovi¢, 2014:66-74) U dodatku ove knjige
Sinanovi¢ navodi podatke o dovistu Dobre vode slicne onima koje
je ranije objavio u Semerkandu. Vrijedne podatke o Sejhu Muratu i
njegovom sinu Salihu objavio je hfz. Haso Popara u Preporodu.
(Popara, 2008:69) Poput Pasali¢a, Popara nastoji uvazene Sejhove
smjestiti u historijski kontekst. On, stoga, analizira legende o
njima, argumentirano Kkritizira one koji su u suprotnosti sa
historijskim ¢injenicama i donosi podatke iz Focanskog sidzila iz
1873. godine o nekom Salihu i Muratu koji su zZivjeli u Zarudini
polovinom XIX stoljeca, a koji su, moguce, rodbina Sejha Murata i
njegovog sina Saliha. (Popara, 2008:69) Faruk Mufti¢, savremeni
zaljubljenik u Focu i njenu okolinu, napisao je niz knjiga o ovom
gradu i njegovim znamenitostima u kojima ponegdje spominje
Sejha Murata, njegovog sina Saliha i legende o njima. (Mufti¢,
2000:119-121)

Analiza sadrzaja objavljenih tekstova o dovistu Dobre vode
pokazuje da njihovi autori, uz izuzetak Alije S. Pasali¢a i hfz. Hase
Popare, nisu koristili nau¢ne metode niti su se ovim dovistem
sistematski bavili. S druge strane, iako radovi Pasali¢a i Popare o
pojedinim aspektima dovista predstavljaju nezaobilazno Stivo za
sve one koji se ozbiljno zele baviti ovom temom, oni ne pruzaju
cjelovitu sliku o dovistu Dobre vode. Nakon provedenih terenskih
istrazivanja u Zarudini 09. maja 2017. godine, u ovom radu smo,
po prvi put na jednom mjestu, ponudili hronoloski pregled
podataka o lokaciji dovista, tipu dovista i njegovim funkcijama,
vjerskim obredima koji se izvrSavaju u samom turbetu i pored
izvora Dobrih voda, nekadasnjim i savremenim ritualima iscjeljenja

vodom iz izvora, te moguéem eventualnom predislamskom
porijeklu dovista.

Polje rada: Lokacija i sastavni dijelovi doviSta Dobre vode

Doviste Dobre vode nalazi se pored zaseoka Zarudina u
selu Kolun, 13 km zracne udaljenosti sjeverozapadno od Foce.
Izmedu centra Koluna i Zarudine nalazi se brdo Rudina, na osnovu
kojeg je zaselak dobio ime. Zarudina danas administrativno pripada
mjesnoj zajednici Miljevina, opéina Foca, dok u strukturama
Islamske zajednice selo pripada dzematu Mrezice, Medzlis 17
Foc¢a, Muftijstvo gorazdansko. Zarudina je preko Grepka, Turjaka i
Koluna komunikacijski dobro povezana sa Sarajevom.

Prema popisu stanovnistva iz 1879. godine, u Zarudini su se
nalazile Cetiri ku¢e u kojima je zivjelo 20 mjestana, svi muslimani.
(Haupt-Uebersicht:111) Tokom XX stoljeca broj mjestana nije se
znacajnije mijenjao, tako da je pred agresiju na Bosnu 1
Hercegovinu, 1992. godine, u Zarudini bilo pet domadinstava.
Danas su u selu obnovljene samo tri kuce.

U neposrednoj blizini, isto¢no od ovih kuéa, ispod lokalnog
puta koji povezuje Zarudinu sa selima Potkolun i Strganci,
smjesteno je turbe Sejha Murata i njegovog sina Saliha. Dalje uz
put, udaljena nekoliko minuta hoda, nalazi se natkrivena musalla
ispred koje je poravnat prostor za molitvu i izvori Dobre vode.
Stotinjak metara dalje uz put je Kasimovo vrelo. Ova tri lokaliteta
obavezno obilaze svi predani posjetioci dovista.

Prema zadnjem osmanskom popisu iz 1874. godine lokalitet
Dobre vode vodio se na Sabanu, sinu Rasid Kadi-zadea
(Rasidkadi¢). Poslije prvog svjetskog rata imanje Dobra voda
kupili su Jusa i Sado Popara, koji je prije smrti 1967. godine $iri
prostor oko samih izvora Dobrih voda, sa ¢esmama, kupatilima 1
livadom predvidenom za obavljanje namaza, uvakufio. Kasnije su
njegovi nasljednici, sinovi Tahir 1 Alija, posjed oko Dobre vode
prodali porodicama Begovi¢ i Hukara koje su tada zivjele u
Zarudini. (Popara, 2008:69)

Turbe Sejha Murata i Saliha je manja gradevina (5x4 m) sa
Cetverovodnim krovom prekrivenim crijepom. (Pasali¢, 1988:375)
Nalazi se unutar lokalnog, jos§ uvijek aktivnog, groblja u Zarudini.
Ne zna se kada je sagradeno. Faruk Mufti¢ navodi da su turbe
sagradili mjestani Zarudine 1761. godine u znak zahvalnosti Sejhu
Muratu, kojeg su smatrali evlijom — dobrim. (Mufti¢, 2014:137)

Muftié, ipak, ne navodi izvor za ovaj podatak koji se stoga mora
uzeti s rezervom. Hafiz Popara mnogo je oprezniji u datiranju
nastanka turbeta. On smatra da bi turbe moglo biti sagradeno
poslije 1737. godine, pod uvjetom da je istinito narodno predanje
prema kojem je neki pasa s Rataja posjetio Sejha Murata, te da je taj
pasa bio Beéir-pasa I Cengi¢, hercegovacki sandzak-beg, poginuo
1737. u Oziji. (Popara, 2008:69) Alija Pasali¢ smatra da je turbe
sam sebi 1 svom sinu napravio Sejh Murat li¢no. (Pasali¢, 1988:376)
S obzirom da nema pouzdanih podataka o ovome, priblizno vrijeme
izgradnje turbeta za sada nije poznato. Temeljni dio turbeta, coklo,
ozidano je kamenom. Na toj] kamenoj osnovi sagradena je
prostorija turbeta od dizme (drvene grade) omalterisane pijeskom i
krecom. Dva manja prozora ugradena su u jugoistocni zid turbeta.
Do Drugog svjetskog rata turbe je bilo prekriveno drvetom. Nakon
rata, 1946. godine, stari drveni krov zamijenjen je crijepom.

U turbetu se nalaze dva mezara koji su oznaceni drvenim
kuburama bez nisana. Sejh Murat ukopan je u mezar uz jugoistoéni
zid. Prostor izmedu Salihovog mezara i sjeverozapadnog zida
posjetioci koriste za molitvu. Dugogodi$nji turbedari ovog turbeta
bili su ¢lanovi porodice Begovi¢. Neposredno pred agresiju na nasu
drzavu turbedar je bila Duda Begovi¢, a prije nje Muharem Basi¢ iz
Koluna. (Begovi¢, 2017) Osnovna funkcija turbedara jeste da
zastiti 1 sacuva tijelo osobe ili osoba ukopanih u turbetu, da vodi
brigu o Cisto¢i turbeta, da pali svijece, donosi vodu u testiji (bokal)
1 priprema peskire. Mjestani su kazivali da su se nekada u ranim
jutarnjim satima vidale mokre stope kako vode iz turbeta. Govorilo
se da su to Sejh Murat i njegov Salih klanjali u turbetu. (Pasali¢,
1988:378) Prilikom renoviranja turbeta 1968. godine ispod kubure
na grobovima Sejhova pronadena je drvena plofa s natpisom na
arapskom pismu. Tada$nji imam dZemata Mrezica odnio je plocu
glavnom imamu u Focu, Ibrahim-ef Paji¢u, koji je natpis procitao i
protumacio da su na plo¢i zapisana samo imena Sejha Murata i
Saliha. (Pasali¢, 1988:378)

Za vrijeme agresije na Bosnu i Hercegovinu cjelokupno
muslimansko stanovniStvo Zarudine i okolnih sela protjerano je sa
svojih stoljetnih ognjista, a njihove kuce su zapaljene i porusene.
Turbe je, medutim, ostalo netaknuto. Jedini vidljivi trag devastacije
koji su muslimani Zarudine zatekli u turbetu nakon rata bilo je
ispisano cetiri ,,C* unutar Stita na unutrasnjem zidu turbeta. Turbe
je u potpunosti renovirano u periodu od ramazana (poceo 23.
septembra) 2006. do proljeca 2007. godine. (Selhanovi¢, 2008:43)

Stari dotrajali zidovi i tro$ni krov zamijenjeni su savremenim
kvalitetnijim materijalima; napravljene su Siroke stepenice do
turbeta; dovedena je voda iz obliznjeg izvora i uradena Cesma
pored turbeta kako bi se posjetioci mogli abdestiti; te usjecene
kamene stepenice od turbeta ka izvorima Dobre vode. Unutra$njost
turbeta nije se mijenjala, a mezari postovanih Sejhova sa drvenim
kuburama prekrivenim zelenim platnom ostali su netaknuti. Iste,
2007. godine, okoncéani su radovi na rekonstrukciji kompleksa oko
¢esmi na izvorima Dobre vode, uredenju prostora za obavljanje
namaza i Kasimovom vrelu. Tom prilikom poplo¢an je prostor oko
izvora Dobre vode; korito je prvo betonirano, a zatim obloZeno
ukrasnim kamenom; tri stare drvene ¢esme zamijenjene su novim
mermernim ¢esmama. Lijevo od ¢esme nalaze se natpisi na latinici
i arebici o stoljetnoj tradiciji posje¢ivanja Dobrih voda i tarih
prema kojem je Fadil-beg Budnjo sagradio ¢esmu pred dusu svog
oca, rahmetli Begler-bega, 2007. godine. Umjesto starih i
neuvjetnih kupatila, ispod korita sagradeno je novo kupatilo sa
odvojenim prostorijama za muskarce i zene i ugradenim tusevima
za kupanje. Desno od kupatila napravljena je minijaturna fontana u
obliku gljive. Kupatilo, fontana, pristup ¢esmama i musalla
obloZeni su ukrasnim kamenom.

S obzirom da se ranije centralna dova ucila na neravnoj
livadi ispred izvora, rekonstrukcijom kompleksa Dobre vode
obuhvacen je i1 taj dio doviSta. Sagradena je kamena musalla
otvorenog tipa prekrivana crijepom, a prostor ispred musalle je
poravnat, ¢ime je vjernicima u znacajnoj mjeri olakSano obavljanje
namaza i prisustvovanje vjerskom dijelu programa. Pravac kible
oznacen je kamenim mihrabom, s ¢ije desne strane se nalazi drveni
minber. Uz rekonstrukciju i uredenje izvora Dobrih voda i prostora
oko njih, Fadil-beg Budnjo napravio je novu ¢fesmu i na
Kasimovom vrelu. Prema natpisima na latinici i arebici, ovaj hajrat
posvetio je pred dusu svoje rahmetli majke Muniba-hanume. I ovo
vrelo obloZzeno je ukrasnim kamenom i1 mermernom cesmom.
Pored turbeta, izvora Dobrih voda i Kasimovog vrela postavljeni su
informativni panoi koju pruzaju osnovne informacije o
znamenitostima i pravilima lijepog ponaSanja.

Obnovom turbeta, uredenjem izvora Dobrih voda i
Kasimovog vrela, izgradnjom musalle i molitvenog prostora, te
putne komunikacije prema Sarajevu 2007. godine stekli su se svi
neophodni uvjeti za neometano izvrSavanje vjerskih obreda i
narodnih obicaja na dovistu Dobre vode.

Dobre vode su tradicionalno kalendarsko doviste s predislamskim
porijeklom

Tradicionalna kalendarska dovista su dovista sa stoljetnim
kontinuitetom koji ponekad seze duboko u predosmansko ili
osmansko doba i traje, s manjim prekidima ili bez njih, do
danasnjih dana. Lokacije vec¢ine doviSta ovog tipa nalaze se na
mjestima s predislamskim ili muslimanskim obiljezjima, $to znaci
da je njihovu genezu moguée povezati s tradicijom predislamskih
stanovnika ili s historijom muslimana u nasoj zemlji. (Duranovi¢,
2014) U tom smislu, Dobre vode su karakteristi¢no kalendarsko
doviste locirano uz iscjeliteljske izvore, u Cijoj blizini se nalazi
muslimanski vjersko-historijski spomenik — turbe Sejha Murata i
njegovog sina Saliha. S obzirom da je izuzetno vazan, mozda i
presudan, aspekt dovista Dobre vode iscjeljiteljska moé¢ njegovih
izvora, ovo doviSte se ne moze poistovijetiti s drugim
tradicionalnim dovistima koja imaju ¢isto muslimansko porijeklo,
odnosno, ¢uvaju uspomenu na neki bitan dogadaj ili li¢nost iz
historije islama u Bosni i Hercegovini. Stoga, smatramo da je
okupljanje pored izvora Dobre vode predislamski obicaj koji je
tokom stolje¢a poprimio islamska obiljezja. Ovu tezu potkrijepit
¢emo s nekoliko ¢injenica.

Prvo, kao Sto ¢emo u nastavku rada vidjeti, narodna predanja
i legende o Sejhu Muratu i njegovom sinu Salihu imaju jednu
znaCajnu funkciju, a to je da se objasni porijeklo ili geneza
nastanka izvora Dobrih voda. Fokus je, dakle, na iscjeliteljskim
izvorima Dobrih voda, a ne na Sejhu Muratu 1 Salihu. Od svih
predanja o njima dvojici mozda je najvjerovatnije i istini najblize
ono koje govori o tome kako su njih dvojica prvi sagradili kupatila
pored izvora Dobrih voda. Uz ovaj hajrat moguce je da su ucinili 1
druge, zbog ¢ega su im njihove komsSije nakon smrti sagradile
turbe, ¢ime je okupljanje na izvorima Dobre vode dobilo jos jedan
kultni sadrzaj.

Drugo, ljudi i Zene, neovisno o konfesiji, odvajkada su se na
Dobrim vodama okupljali pored izvora, a ne pored turbeta. Turbe je
bilo, kao Sto je 1 danas, usputna stanica, ali ne 1 cilj putovanja.
Tokom nasih terenskih istrazivanja 2017. godine primijetili smo da
veliki broj posjetilaca uopée nije ni iSao do turbeta, pogotovo ne
oni koji su dolazili putem sjeveroisto¢no od izvora, ve¢ su se
zadovoljavali vjerskim programom na musalli i uzimanjem vode iz
izvora. Tragaju¢i za kultnim mjestima sa slicnom sadrzajnom

osnovom u Bosni i Hercegovini pronasli smo da se paralele mogu
povu¢i izmedu dovista Dobre vode 1 ¢uvenog svetiSta sv. Ive u
Podmilacju. Svake godine u Podmilacje se slije rijeka ljudi, medu
kojima je ranije najvise bilo bolesnika, razlicitih konfesija, koji su
dolazili iz svih krajeva Bosne i Hercegovine, pa i Sire. U
neposrednoj blizini crkve sv. Ive nalazi se vrelo Mrtvalj za koje se
vijeruje da je ljekovito i cudotvorno. Bolesni su se ujutro na
Ivandan, 24. juna, kupali u Mrtvalju, a zatim su prisustvovali
centralnom dogadaju na svetiStu — misi za ozdravljenje. Uslijed
velike posjecenosti, a zbog nepostojanja kupatila, bolesnici se
danas samo umivaju vodom iz Mrtvanja. Iscjeliteljsko kupanje
izvorskom vodom pored crkve sv. Ive u Podmila¢ju potaknulo je
Radmilu Fabijani¢ da zakljuci kako okupljanje na ovom svetistu
ima pretkr§¢ansko, anticko porijeklo, kojem je kr§¢anstvo kasnije
dalo svoje obiljezje. (Fabijanié¢, 2002:173) S obzirom da ljudi u
Zarudini slijede gotovo identi¢an iscjeliteljski obrazac kao u
Podmilacju, s tim $to se umjesto mise uci dova, nemamo nikakvog
razloga sumnjati u predislamsko i pretkr§¢ansko porijeklo dovista
Dobre vode. Pored toga, u blizini naselja Jezero u srednjoj Bosni,
nedaleko od magistralnog puta Jezero — Sipovo, s desne strane
nalazi se izvor Peruéac. Ovaj izvor se od starina koristi za lijeCenje
djecijih koznih bolesti. Prema kazivanjima mjestana, oboljelo dijete
potrebno je okupati u izvoru rano ujutro prije Sunca i namazati ga
blatom oko izvora, a zatim ga ponovo okupati 1 obuéi u cistu
odjecu. Dijelovi koriStene djecije odjece, kako se to ¢inilo pored
izvora Dobre vode, ostavljali su se oko vrela Perucac. Ljekovitu
vodu iz vrela takoder su koristili svi ljudi bez razlike na konfesiju.
U blizini ovog vrela, nekoliko kilometara uz magistralni put prema
Sipovu, nalazi se drugi izvor, Smrdeljac, &ija voda se koristi za
lijeCenje ocnih bolesti. (Duranovi¢, 2017) Ovo navodimo radi
velikih slicnosti u lijeCenju izmedu izvora Dobre vode i Kasimovo
vrelo, s jedne strane, odnosno, izvora Peruéac i Smrdeljac, s druge
strane.

Trec¢e, datumi okupljanja pored izvora Dobre vode takoder
sugeriraju da se u konkretnom slucaju radi o predislamskoj
tradiciji. Kao §to je poznato, Jurjevdan je, uz Alidun, bio jedan od
dva klju¢na datuma na osnovu kojeg se uredivao poljoprivredno-
stocarski zivot srednjovjekovnih stanovnika Bosne i Hercegovine.
Tako su se prije Jurjeva trebali uraditi neki poslovi, a neki poslije,
odnosno, do Aliduna su se zavrSavale odredene aktivnosti u polju, a
poslije Aliduna druge, itd. Na osnovu Jurjevdana i Aliduna

odredivali su se i datumi predislamskih svetkovina od kojih su neki
nastavili da se obiljezavaju i nakon prelaska na islam. (Duranovi¢,
2011) Doviste Dobre vode jeste jedno od njih, jer su vodu s izvora
Dobre vode mjeStani Zarudine i okoline koristili za jurjevdanske
magijske obrede, $to je, kako je poznato, strano islamskom ucenju i
ima predislamsko, staroslavensko porijeklo. Tokom terenskih
istrazivanja 2017. zabiljezili smo narodna vjerovanja o Dobrim
vodama. Vjerovalo se da voda iz izvora Dobre vode na Jurjevdan
ima posebnu snagu i moé, tako da su ljudi i Zene ujutro, prije
Sunca, isli do izvora oko kojeg su brali travu koju su kasnije davali
stoci nadajuci se da ¢e zbog toga stoka te godine biti joS bolja i sa
vise mlijeka. S travom oko izvora Dobre vode trljali su svoju stoku
kako bi je na taj nacin zastitili od ujeda zmija. S mladim vrbovim
granama koje su rasle ispod izvora opasivali bi se na Jurjevdan, da
bi bili vitki kao vrba, a na drijenu bi se ljuljali kako bi bili jaki 1
zdravi kao drijen. Uoci Jurjeva djevojke su kuci nosile vodu iz
izvora Dobre vode s kojom bi se na jurjevdansko jutro kupale,
vjerujuci da ¢e te godine biti ljepSe 1 zdravije. Izbor vrela Dobre
vode za izvrSavanje jurjevdanskih magijskih rituala nedvojbeno
ukazuje na predislamsko porijeklo ovog dovista.

Cetvrto, oni koji su se Zeljeli izlije¢iti od neke bolesti na
doviste Dobre vode isli su tri puta, i to u:

— utorak prije Jurjeva —,,Boni utorak*;
— prvi utorak poslije Jurjeva — centralno doviste;
— drugi utorak poslije Jurjeva.

Zajednicka dova pored izvora ucila se u prvi utorak poslije
Jurjeva i tada dolazi najvise svijeta. Izbor utorka za dan odrzavanja
dovista moZe ukazivati na predislamsko porijeklo okupljanja na
Dobrim vodama, jer su se ranije u veéini slucajeva dove i
svetkovine odrzavale u odredeni utorak poslije Jurjeva. Tragajuci
za odgovorom na pitanje zaSto su se dove odrzavale utorkom, dr.
Muhamed Hadzijahi¢ je, analizom narodne tradicije i saCuvanih
sujevjerja o utorku, zakljucio kako je medu Juznim Slavenima bilo
rasireno vjerovanje da je utorak nesretan dan, te da su se dove ili
molitve odrzavale na taj dan u cilju zastite od zlih demona.
(Hadzijahi¢ 1 H.H.S.,1981:486) Uz ucenje dova, zastita od zle kobi
utorka postizala se nizom tabua. Izmedu ostalog nije bilo
dozvoljeno:

— uutorak od kuce polaziti, sti¢i ¢e nesreca u putu;
— uutorak prati haljine, obice krupa;

— brijati se u utorak, more se obriciti devlet dlaka;
— rezati nokte u utorak, sevep je velikoj bolesti.
(Kapetanovi¢ i sar., 1990:94-95)

Termin manjeg broja doviSta odredivao se ponedjeljkom.
Dolaskom modernih vremena i uvodenjem radnih dana od
ponedjeljka do petka, doslo je do pomjeranja teremina dovista sa
utorka i ponedjeljka na subotu i nedjelju, sedmi¢ne neradne dane.
Medutim, tradicija okupljanja na dovistu Dobre vode u utorak
toliko je jaka da se i u danasnje vrijeme zadrzala. Razlog za to je
duboko ukorijenjeno narodno vjerovanje o ljekovitosti Dobre Vode
u utorak, neposredno prije ili poslije Jurjevdana.

Na osnovu navedenog, nemamo razloga sumnjati da su se
ljudi 1 prije dolaska islama u ove krajeve okupljali za Jurjevdan na
izvorima Dobre vode, koju su smatrali ljekovitom i ¢udotvornom.
Dolaskom islama i zalaganjem $ejha Murata i njegovog sina Saliha
okupljanje na dovistu dobilo je islamska obiljezja.

Sejh Murat i njegov sin Salih — izmedu mita i stvarnosti

O zivotu 1 djelovanju Sejha Murata 1 njegovog sina Saliha,
koje narodna tradicija povezuje s pocecima dovista Dobre vode,
postoji veliki broj predanja i legendi, ali do sada nije pronaden
nijedan historijski izvor na osnovu kojeg bi pouzdano znali nesto o
njima i vremenu u kojem su zivjeli. Hfz. Haso Popara o njima kaze:
,O tome ko su bili $ejh Murat i njegov sin Salih, kada su rodeni i
umrli, kako su se prezivali i1 kako je bilo ime Muratovom ocu —
koliko je nama poznato — nema sigurnih podataka. (Popara,
2008:69) Ipak, na osnovu mezara u turbetu u Zarudini zasigurno se
zna da su $ejh Murat i njegov sin Salih historijske li¢nosti. Cini se
da ni u njihova imena nema nikakve sumnje. Naime, u Focanskom
sidzilu za mjesec muharrem 1290/1873. godine hfz. Popara
pronasao je dokument u kojem se 1865. godine u Zarudini
spominju imena brace Murata i Saliha. S obzirom da je Zarudina,
kako smo to gore napomenuli, kraj osmanske vladavine doc¢ekala sa
Cetiri kuce 1 dvadesetak mjeStana, a poznato je da su Bosnjaci
potomcima tradicionalno davali imena svojih predaka, pogotovo
ako se radilo o uglednim precima kakvi su Sejh Murat 1 Salih
nedvojbeno bili, braca Murat i Salih iz 1865. godine najvjerovatnije
su dobili imena po svojim slavnim istoimenjacima. (Popara,
2008:69) Prema narodnom predanju, Sejh Murat je u pratnji sina
Saliha putovao svijetom dok ih sudbina nije dovela u Zarudinu gdje

